
	1
	Կոնվենցիայի 6-րդ

հոդվածի 1‑ին պարբերություն
	Կոնվենցիայի 6-րդ հոդվածի 1-ին պարբերության ներքո Եվրո​պական դատարանը նշել է, որ ներպետական դատարանները, սահմանափակելով դիմումատուի` գործադիր մամնի որոշումը անվավեր ճանաչելու վերաբերյալ դատական պաշտպանություն ունենալու  իրավունքը, խախտել են դիմումատուի դատարանի մատչելիության իրավունքը՝ ինչպես պահանջվում է  Կոնվենցիայի 6-րդ հոդվածի 1-ին պարբերության ներքո:

	Խախտման պատճառն

ՕՐԵՆՍԴՐԱԿԱՆ Է:

Քննարկվող ժամանակահատ​վա​ծում ՀՀ քաղաքացիական դատավարության օրենսգրքի 160 հոդվածի 1-ին կետի 2-րդ պարբերությունը հնարավորություն չի տվել ապահովել քաղաքացու իրավունքների և ազատությունների արդյունավետ դատական պաշտպանությունը: Նշված դրույթի համաձայն. «Դատարանի քննությանը ենթակա չեն այն ակտերն անվավեր ճանաչելու վերաբերյալ դիմումները, որոնց` Հայաստանի Հանրապետության Սահմանադրությանը համապատասխանության հարցի որոշելը, սահմանադրական դատարանի բացառիկ իրավասությունն է:»
	2006թ. նոյեմբերի 16-ի ՍԴՈ-665 որոշմամբ ՀՀ քաղաքացիական դատավարության օրենսգրքի 160 հոդվածի 1-ին կետի 2-րդ պարբերությունը ճանաչվել է ՀՀ Սահմանադրության 18 և 19 հոդվածներին հակասող և անվավեր:
Այնուհետև այդ հարաբերությունները կարգավորվել են ՀՀ վարչական դատավարության օրենսգրքով: Մասնավորապես, այդ օրենսգրքի 135-րդ հոդվածի 2-րդ կետով սահմանվել է, որ Վարչական դատարանին ընդդատյա են Հայաստանի Հանրապետության Նախագահի նորմատիվ բնույթ ունեցող ակտերի, Հայաստանի Հանրապետության կառավարության, Հայաստանի Հանրապետության վարչապետի նորմատիվ որոշումների, գերատեսչական նորմատիվ իրավական ակտերի, համայնքի ավագանու, համայնքի ղեկավարի որոշումների՝ դրանց համեմատ ավելի բարձր իրավաբանական ուժ ունեցող նորմատիվ ակտերին (բացի Հայաստանի Հանրապետության Սահմանադրությունից) համապատասխանությունը վիճարկելու վերաբերյալ գործերը:
Նույն օրենսգրքի 136-րդ հոդվածի 1-ին մասի համաձայն՝ նմանատիպ գործերով վարչական դատարան կարող է դիմել յուրաքանչյուր ֆիզիկական կամ իրավաբանական անձ, եթե համարում է, որ այդ նորմատիվ իրավական ակտերով խախտվել են Հայաստանի Հանրապետության Սահմանադրության 2-րդ գլխում, մարդու և քաղաքացու իրավունքներին և ազատություններին վերաբերող միջազգային իրավունքի նորմերով, ինչպես նաև Հայաստանի Հանրապետության օրենքներում ամրագրված իր իրավունքները:

